
2024ko martxoaren 25a
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-24/PES-00138 informazio eskaera egin du, ECOEMBESekin egindako esparru hitzarmenari eta gaikako bilketaz arduratzen diren toki erakundeak materialak zuzenean saltzeko aukerari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1- Nafarroako Gobernuak pentsatu al du kudeaketa ez dadila osorik utzi Ecoembesen eskutan eta toki-entitateek eurek egin ahal izatea, baita haien artean elkartuta, berrartze-printzipioari uko eginez, materialen salmenta, hondakinei buruzko 7/2022 Legean jasotzen diren autosufizientziaren eta hurbiltasunaren printzipioak sustatuz?
RDEREren 32.1 artikuluan (1055/2022 Errege Dekretua) jasotzen denez “toki-erakundeei dagokie etxeko ontzien hondakinen kudeaketa osoa antolatzea, salbu eta horiek 33. artikuluan xedatutako hitzarmenetan ezartzen badute ekoizlearen erantzukizun hedatuko sistemek egiten dutela antolamendu osoa edo partziala".
Kudeaketa osoa ez zaio inoiz Ecoembesi eskuordetu. Beirazko ontzien kasuan, toki erakunde guztiek, bat izan ezik, kudeaketa osoa Ecovidrioren esku utzi dute. Ecoembesen kasuan, eskuordetze partziala dago: toki erakundeei dagokie ontziak plantetan bildu eta hautatzea, eta Ecoembesi, aldiz, aukeratutako materialak saltzea. Hala, toki erakundeei dagokio, beraz, aukeratutako materialengatik prezio egonkorra onartzea edo, bestela, gorabehera handiak izan ditzakeen merkatu batean bere arrisku eta menturara ezartzea, papera eta kartoiarekin gertatzen den moduan.
2- Gobernuaren ustez, aintzat hartu beharko al litzateke aukera hori hitzarmen-esparruan, Ecoembesen ez beste inoren esku utzi beharrean ontzien gaikako bilketan berreskuratutako materialen salmentaren kudeaketa, horrek ahalbidetuko bailuke material horiek berreskuratzearekin lotutako industria-sare produktibo bat sustatzea Nafarroan?
Aukera badago. Hala ere, aukera hori baldintza ugariren menpe geratzen da, alde batetik, toki erakundeek kudeaketa aukera hori erabakitzeko duten ahalmenaren menpe eta, bestetik, aukera hori aurrera eramateko bideragarritasun ekonomikoaren balorazioaren menpe, merkatuaren balorazioa barne, betiere hondakin horiei, ingurumenari dagokionez, irtenbide ona emanez.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

